
Видео по повод 50 годишниот јубилеј на Мировниот корпус  

 

 

Оваа година, Мировниот корпус слави 50 години од своето постоење и 

промовирање мир и пријателство ширум светот. Во 1960 година, за време на 

неговата кампања за претседател на САД, Џон Ф. Кенеди им постави 

предизвик на американските студенти и им предложи да и служат на својата 

земја во име на мирот со тоа што ќе живеат и работат во земјите во развој. 

Таа револуционерна идеа служеше како инспирација за основање на 

Мировниот корпус на 1 март 1961, кога претседателот Кенеди го потпиша 

Актот за Мировниот корпус. 

 

Во месец март ќе го прославиме “Месецот на Мировниот корпус” со што ќе 

го одбележиме овој важен настан. Во Македонија, исто како и во 

Соединетите Држави и другите земји во светот, сегашните и поранешните 

волонтери, членовите на персоналот, и пријателите на Мировниот корпус ќе 

имаат можност да се потсетат на придонесите и пријателствата што 

произлегоа од идејата на претседателот Кенеди. 2011 година е особено 

значајна за нас во Македонија бидејќи одбележува 15 години од 

пристигнувањето на првата група волонтери на Мировниот корпус во 

земјава.  

 

Од 1961 година, повеќе од 200.000 американци служеле како волонтери во 

вкупно 139 земји. Денес, низ целиот свет служат околу 9.000 волонтери на 

Мировниот корпус, вклучувајќи ги и тие 78 волонтери тука во Македонија. 

Работата што тие ја вршат секој ден во полето на образованието, бизнисот, за 

заедницата и развојот на младите, како и дополнителните проекти што ги 

спроведуваат во различните заедници низ цела Македонија, промовираат 

развој и успех во земјава и ги зајакнуваат пријателските врски меѓу нашите 

две земји.   

 

Дозволете ми да ја искористам оваа прилика за да им честитам на нашите 

волонтери – поранешни и сегашни – и да им се заблагодарам за нивната 

служба. Се надевам дека сите ќе ми се придружите во честитките за 50 

годишниот јубилеј на Мировниот корпус.  

   

 


